
EMPANGAN AIR ITAM DIBAIK PULIH APABILA PARAS AIR
RENDAH

Bahagian kiri empangan terhakis selepas 57 tahun penggunaan,
kerosakan semakin teruk akibat ribut pada bulan September,
Oktober dan November 2017.

PBAPP telah memulakan kerja-kerja kecemasan pembaikan dan
penstabilan untuk memastikan keselamatan dan integriti
struktur empangan yang membekalkan air kepada 175,000 orang
di Air Itam, Paya Terubong dan kawasan sekitarnya.

PULAU PINANG, Ahad, 24.3.2019: Kerja-kerja pembaikan dan penstabilan
kini sedang dilakukan di tepi kiri Empangan Air Itam ketika paras
empangan rendah.

‘Penampan” atau tambak merujuk kepada bahagian lembah empangan di
mana empangan itu dibina.

Empangan Air Itam telah ditauliahkan pada tahun 1962. Selepas 57 tahun,
seksyen 98 meter pada penampan kiri empangan itu menunjukkan tanda-
tanda hakisan air. Kerosakan hakisan semakin teruk oleh aliran air berat
semasa ribut yang melanda Pulau Pinang pada bulan September, Oktober
dan November 2017.

Bahagian yang rosak mesti diperbaiki untuk memastikan keselamatan
perimeter jalan empangan dan integriti struktur Empangan Air Iltam yang
membekalkan kepada kira-kira 175,000 orang di Air Itam, Paya Terubong
dan sekitarnya. Selain itu, hakisan selanjutnya akan menyebabkan tanah
berkumpul ke dalam empangan, dan menjejaskan kualiti air mentah yang
disimpan di dalam empangan.

Sehubungan itu, Perbadanan Bekalan Air Pulau Pinang Sdn Bhd (PBAPP)
telah melantik seorang kontraktor pakar geo teknikal untuk membaiki dan

menstabilkan bahagian yang rosak sekarang kerana ia tidak dapat dilihat
ketika paras air empangan tinggi.

Kerja-kerja pembaikan dan penstabilan termasuk:

. Penggalian dan penimbusan bahagian rosak dengan bahan-bahan
yang sesuai.
. Memampatkan dan membalut bahagian-bahagian itu dengan geo-

tekstil berkekuatan tinggi.

. Meletakkan tilam batu tebal 230mm yang terikat pada paku tanah
dan penambat tali dawai.

. Membina “gabion” (sangkar yang dipenuhi dengan batu) di atas garis
air tinggi pada empangan.

. Membina longkang konkrit gaya cascade untuk menyalurkan air
secara berkesan di bawah tanah atas ke dalam empangan.

Belanjawan kira-kira RM1.6 juta diluluskan untuk kerja-kerja ini.

Kerja-kerja pembaikan dijadualkan siap pada Julai 2019. Sehingga Kini,
kemajuan kerja adalah 54%; dan kami 36% lebih awal daripada jadual.

PBAPP sedar Empangan Air Itam ialah kawasan rekreasi hijau popular dan
memohon maaf di atas sebarang kesulitan yang disebabkan oleh kerja-
kerja yang sedang dijalankan.

Kami meminta rakyat memahami bahawa kerja-kerja ini yang sedang

dijalankan adalah untuk manfaat jangka panjang pengguna air di Air Itam,
Paya Terubong dan kawasan sekitarnya.

Terima kasih.

Dikeluarkan oleh : Puan Syarifah Nasywa bt Syed Feisal Barakbah
Unit Komunikasi Korporat
Tel ; 04-200 6607

Email : syarifah@pba.com.my



22.3.2019: Air Itam Dam abutment repair and stabilisation works.

22.3.2019: Air Itam Dam abutment
repair and stabilisation works.




